
ԱՄՓՈՓԱԹԵՐԹ
ԲՈՒՍԱԿԱՆ ԾԱԳՄԱՆ ՄԹԵՐՔՈՒՄ ՄՆԱՑՈՐԴԱՅԻՆ ՆՅՈՒԹԵՐԻ, ԳԵՆԵՏԻԿՈՐԵՆ ՁԵՎԱՓՈԽՎԱԾ ՕՐԳԱՆԻԶՄՆԵՐԻ ԱՌԿԱՅՈՒԹՅԱՆ ՄՈՆԻԹՈՐԻՆԳԱՅԻՆ ԾՐԱԳԻՐԸ ԵՎ ԾՐԱԳՐԻՑ ԲԽՈՂ ՄԻՋՈՑԱՌՄԱՆ ԿԱՏԱՐՄԱՆ ԺԱՄԱՆԱԿԱՑՈՒՅՑԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ԱՐՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ 

	1.Նախագծի 1-ին կետի 1-ին ենթակետով նախատեսվում է հաստատել բուսական ծագման մթերքում մնացորդային նյութերի լաբորատոր փորձաքննությունների ծրագիրը: Այս առումով առաջարկում ենք նկատի ունենալ, որ Նախագծի N 1 Հավելվածով նախատեսված Բուսական ծագման մթերքում մնացորդային նյութերի լաբորատոր փորձաքննությունների ծրագրի (այսուհետ՝ Ծրագիր) դրույթներն առավելապես վերաբերում են բուսական ծագման մթերքում մնացորդային նյութերի լաբորատոր փորձաքննությունների իրականացման գործընթացի վերահսկողությանը, իսկ բուն փորձաքննության անցկացմանն առնչվող դրույթներ առկա չեն, մասնավորապես՝ ինչ կարգով է իրականացվելու բուսական ծագման մթերքում մնացորդային նյութերի լաբորատոր փորձաքննությունները, արդյոք առկա է ընդունված իրավական ակտ, որով սահմանված են հիշյալ փորձաքննության իրականացման չափանիշները, թե նոր իրավական ակտ է ընդունվելու և այլն:




























 
	1․ Ընդունվել է ի գիտություն:
Նախագիծը լրամշակվել է, մասնավորապես՝ փորձաքննություն եզրույթը փոխարինվել է բուսական ծագման մթերքում մնացորդային նյութերի, գենետիկորեն ձևափոխված օրգանիզմների առկայության մոնիթորինգային ծրագրի վերաբերյալ դրույթներով։ Միաժամանակ, ինչ վերաբերում է առավելապես փորձաքննության նկատմամբ վերահսկողությանը, ապա հարկ է նշել, որ ծրագրի նպատակն է մոնիթորինգի ենթարկել Հայաստանի Հանրապետությունում արտադրվող բուսական ծագման մթերքներում պեստիցիդների, նիտրատների և ծանր մետաղների մնացորդային քանակները՝ հավաստելու, որ տեղական արտադրության բուսական ծագում ունեցող սննդամթերքը չի պարունակում պեստիցիդների, նիտրատների, ծանր մետաղների մնացորդային քանակներ և գենետիկորեն ձևափոխված օրհանիզմներ, կամ վերջիններիս պարունակությունը չի գերազանցում ՀՀ օրենդրությամբ սահմանված մնացորդային քանակները:
[bookmark: Par16]Իսկ ինչ վերաբերում է փորձաքննության իրականացմանը, ապա վերջինս կատարվում է համաձայն Եվրասիական տնտեսական միությունում, այդ թվում՝ Հայաստանի Հանրապետությունում գործող տեխնիկական կանոնակարգերով սահմանված՝ պահանջների, մասնավորապես՝ «Սննդամթերքի անվտանգության մասին» Մաքսային միության տեխնիկական կանոնակարգ (ՄՄ ՏԿ 021/2011), որին կից հաստատվել է նաև այն  Ստանդարտների ցանկը, որոնք պարունակում են «Սննդամթերքի անվտանգության մասին» Մաքսային միության տեխնիկական կանոնակարգի պահանջները կիրառելու և կատարելու ու արտադրանքի համապատասխանության գնահատում (հավաստում) իրականացնելու համար անհրաժեշտ՝ հետազոտությունների (փորձարկումների) և չափումների կանոններ ու մեթոդներ, այդ թվում՝ նմուշառման կանոններ։
  Միաժամանակ,  վերահսկողության բուն գործընթացը հստակորեն կարգավորված է ՀՀ օրենքներով և այն դուրս է սույն նախագծի կարգավորման շրջանակներից։ 

	2. Ծրագրի 3-րդ կետում սպառողների պաշտպանությունը եզրույթն առաջարկում ենք փոխարինել սպառողների առողջության պաշտպանությունը եզրույթով:

	2․ Ընդունվել է։
Նախագիծը լրամշակվել է։


	3. Ծրագրի 6-րդ կետով առաջարկվող աղյուսակ 1-ում անհրաժեշտ է հստակեցնել Կառավարությանը շահառուների շրջանակում ներառելուն վերաբերող դրույթները: Նույն աղյուսակում հստակեցման կարիք ունի Պետական հատված ձևակերպումը:

	3․ Ընդունվել է։
Նախագիծը լրամշակվել է, մասնավորապես՝ ներառվել են մի շարք գերատեսչություններ, ինչպես նաև սահմանվել են դրույթներ պետական միջոցների հաշվին ծառայության փոխհատուցումը իրականացնելու վերաբերյալ։ 

	4. Ծրագրի 9-րդ կետի 1-ին ենթակետում առաջարկում ենք հստակեցնել, թե խոսքն ինչ սահմանված չափանիշների մասին Է,մասնավորապես՝ եթե առկա է իրավական ակտ, ապա հղում կատարել վերջինիս դրույթներին:

	4․ Ընդունվել է։ 
Սահմանված ձևակերպումը ներառում է Հայաստանում արտադրվող և վերամշակվող բուսական ծագման մթերքի անվտանգության և որակի ապահովմանը վերաբերող բոլոր պայմանները և պահանջները, այդ թվում՝ ԵԱՏՄ օրենսդրությունը, օրինակ՝ «Սննդամթերքի անվտանգության մասին» Մաքսային միության տեխնիկական կանոնակարգ (ՄՄ ՏԿ 021/2011), որոնց ծավալը հաշվի առնելով, դրանք թվելը, կամ առանձին իրավական ակտերին հղումներ կատարելը հնարավոր չէ, ուստի ներկայացված առաջարկության հիման վրա նախագծում է լրացվել  է ՀՀ օրենսդրությամբ սահմանված չափանիշ եզրույթը, որը աշխատանքային կարգով համաձայնեցվել է ՀՀ արդարադատության նախարարությա հետ։ 

	5. Ծրագրի 17-րդ կետում Կազմակերպության համար հաշվետվություն ներկայացնելու պարտավորություն է սահմանվում, իսկ հաշվետվության չներկայացման իրավական հետևանքները պարզ չեն:


	5․ Պարզաբանում
Սույն ծրագրի շրջանակում Սննդամթերքի անվտանգության տեսչական մարմնի «Հանրապետական անասնաբուժական և բուսասանիտարական լաբորատոր ծառայությունների կենտրոն» ՊՈԱԿ-ի կողմից տեսչական մարմնին հաշվետվություն չներկայացնելու իրավական հետևանքի նախատեսումը դուրս է ինչպես սույն նախագծի, այնպես էլ առհասարակ ՀՀ կառավարության որոշման  կարգավորման առարկայից, քանի որ 
պետական ոչ առևտրային կազմակերպությունների փոխհարաբերությունները պետական մարմինների հետ կարգավորվում են «Պետական ոչ առևտրային կազմակերպությունների մասին» օրենքով:


	6. Նախագծի 1-ին կետի 2-րդ ենթակետով նախատեսվում է հաստատել բուսական ծագման մթերքում մնացորդային նյութերի լաբորատոր փորձաքննությունների ծրագրից բխող միջոցառումների կատարման ժամանակացույցը (այսուհետ՝ Ժամանակացույց), մինչդեռ պետք է նկատել, որ Նախագծին կից ներկայացված հավելված 2-ով ներկայացված է միայն մեկ միջոցառում՝ ինչով պայմանավորված անհամապատասխանություն է առաջանում Նախագծի դրույթներում, հետևապես՝  Նախագծի 1-ին կետի 2-րդ ենթակետի դրույթներն առաջարկում ենք վերանայել՝ նկատի ունենալով, որ եթե նախատեսվում է մեկ միջոցառման կատարում, ապա ինչպես Նախագծի վերնագրում, այնպես էլ 1-ին կետի 2-րդ ենթակետում միջոցառումների բառը  փոխարինել միջոցառման բառով, իսկ եթե նախատեսվում է մեկից ավել միջոցառման կատարում, ապա Նախագծի հավելված 2-ի աղյուսակը լրացնել այլ միջոցառումներով:
	6․ Ընդունվել է։
Նախագիծը լրամշակվել է։


	7.  Ժամանակացույցի Ժամկետը սյունակում առաջարկում ենք հստակեցնել Ամբողջ տարվա ընթացքում բառերը՝ նշելով առավել որոշակի ժամկետ:  
	7․ Ընդունվել է։
Նախագիծը լրամշակվել է։


	2. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ 
	23.07.2024 թ. 

	
	N 01/34-3/15520-2024

	Նախագծի Հավելված N 1-ով առաջարկվում է հաստատել «Բուսական ծագման մթերքում մնացորդային նյութերի լաբորատոր փորձաքննությունների ծրագիրը» (այսուհետ՝ Ծրագիր), որի նպատակն է մոնիթորինգի ենթարկել Հայաստանի Հանրապետությունում արտադրվող բուսական ծագման մթերքներում պեստիցիդների, նիտրատների և ծանր մետաղների մնացորդային քանակները՝ հավաստելու, որ տեղական արտադրության բուսական ծագում ունեցող սննդամթերքը չի պարունակում պեստիցիդների, նիտրատների, ծանր մետաղների մնացորդային քանակներ և գենետիկորեն ձևափոխված օրգանիզմներ, կամ վերջիններիս պարունակությունը չի գերազանցում ՀՀ օրենդրությամբ սահմանված մնացորդային քանակները:
       Ծրագրի 14-րդ կետով սահմանվում է, որ Ծրագիրը կիրականացվի Հայաստանի Հանրապետության պետական բյուջեի ֆինանսավորմամբ:
Այդ կապակցությամբ հարկ է նշել, որ Նախագծով բարձրացված հարցը ՀՀ վարչապետի աշխատակազմի կողմից չի ներկայացվել 2024 թվականի բյուջետային հայտով, չի քննարկվել բյուջետային գործընթացի շրջանակներում և, հետևաբար, այն չի ներառվել 2024 թվականի պետական բյուջեում և բյուջեի լրացուցիչ ծախսերի առաջնահերթությունների հավելվածում (հավելված 6):
Ուստի, ինչպես ՀՀ 2024 թվականի պետական բյուջեով, այնպես էլ ՀՀ կառավարության 04.07.2024թ. «Հայաստանի Հանրապետության 2025-2027 թվականների պետական միջնաժամկետ ծախսերի ծրագիրը հաստատելու մասին» N 1064-Ն որոշմամբ այդ նպատակով գումարներ նախատեսված չեն: 
Ելնելով վերոգրյալից, տեղեկացնում ենք, որ անհրաժեշտ է հստակեցնել վերոհիշյալ ծախսերի ֆինանսավորման աղբյուրները:
	Ընդունվել է։
Սույն թվականի հուլիսի 22-ին ֆինանսատնտեսական կոմիտեյի շրջանակներում քննարկվել է նաև 
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և ՀՀ վարչապետի աշխատակազմին գումար հատկացնելու մասին» ՀՀ կառավարության որոշման նախագիծը, որը հավանության է արժանացել և ներկայումս գտնվում է դեռևս քննարկման փուլում։
 



	3. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	22.07.2024 թ. 

	
	N 01/14656-2024

	1. 2-րդ կետում «հակաբիոտիկների, անասնաբուժական օգտագործման դեղամիջոցների» բառերը հանել, քանի որ բուսական ծագման սննդամթերքում չեն կարող առկա լինել անասնաբուժական օգտագործման համար նախատեսված դեղամիջոցների և հակաբիոտիկների  մնացորդային քանակներ, 

	1․ Ընդունվել է։
Նախագիծը լրամշակվել է։









	2.	5-րդ կետում «ԵՄ Պառլամենտի» բառերը փոխարինել «Եվրոպական Խորհրդարանի» բառերով,
	2․ Ընդունվել է։
Նախագիծը լրամշակվել է։


	3.	հստակեցման կարիք ունեն ծրագրով նախատեսված հետազոտության ենթակա թիրախները՝ բուսական ծագման սննդամթերքի խմբերը, նմուշառման շրջանակները (տնտեսություններ, շուկա, սննդի կետեր և այլն),
	3․Ընդունվել է։ 
Նախագիծը լրամշակվել է։

	4.	նախատեսել դրույթ՝ սահմանելով տարեկան հետազոտման համար նախատեսվող նվազագույն քանակական ցուցանիշները, ինչպես նաև նմուշների և փորձաքննությունների քանակների որոշման մոտեցումները,
	4․ Ընդունվել է։ 
Տես ՀՀ Արդարադատության նախարարության առաջարկությունների 1-ին կետի վերաբերյալ ներկայացված պարզաբանումը։


	5․ 7-րդ կետում  «բուսական ծագում ունեցող մթերքները պարունակում են կամ չեն պարունակում պեստիցիդների, նիտրատների, ծանր մետաղների մնացորդային քանակներ և գենետիկորեն ձևափոխված օրգանիզմներ և այլ արգելված նյութեր» բառերը փոխարինել «բուսական ծագում ունեցող մթերքները պարունակում են կամ չեն պարունակում արգելված նյութեր,  պեստիցիդների, նիտրատների, ծանր մետաղների մնացորդային քանակներ և գենետիկորեն ձևափոխված օրգանիզմներ», քանի որ պեստիցիդները, նիտրատները և ծանր մետաղները չեն հանդիսանում արգելված նյութեր,
	5․ Ընդունվել է։
Նախագիծը լրամշակվել է։


	6․ 10-րդ կետի 2-րդ ենթակետով սահմանված դրույթը հստակեցման կարիք ունի՝ «մնացորդային նյութերի հսկողության համար պահանջվող ստանդարտների և մեթոդների չկիրառումը կամ թերի կիրառումը», հաշվի առնելով, որ հետազոտությունները իրականացվելու են Սննդամթերքի անվտանգության տեսչական մարմնի «Հանրապետական անասնաբուժական և բուսասանիտարական լաբորատոր ծառայությունների կենտրոն» ՊՈԱԿ-ի կողմից, հետևաբար կիրառումը կամ թերի կիրառումը որոշվում է միջոցառումն իրականացնող պատասխանատուի կողմից,
	6․Ընդունվել է։ 
Նախագիծը լրամշակվել է։

	7․ նախատեսել դրույթ՝ սահմանելով Նախագծի թիրախների ընտրության և իրականացման միջոցառումների այնպիսի մեխանիզմ, որը հնարավորություն կտա ապահովել հետագծելիությունը, ինչը թույլ կտա ծրագրի արդյունքների հիման վրա մշակել համապատասխան միջոցառումներ,   

	7․ Ընդունվել է։
Նախագիծը լրամշակվել է։

	8․ ողջ տեքստում «բուսական մթերք» բառերը փոխարինել «բուսական ծագման մթերք» բառերով, 

	8․ Ընդունվել է։
Նախագիծը լրամշակվել է։


	9․ 12-րդ կետով նախատեսել որպես քանակական ցուցանիշ նաև հետևյալ եզրույթը «Հայաստանի Հանրապետությունից տարեկան նմուշառված բուսական ծագման մթերքի նմուշների ուսումնասիրությունների ծավալը՝ նմուշառման և հետազոտության քանակները»,  

	9․ Ընդունվել է։ 
Նշված կետը ներառվել  է արդյունքային ցուցանիշների նկարագրական մասում՝ պայմանավորված ծրագրի կիրարկմամբ։ 

	10․ հստակեցման կարիք ունի իրականացված փորձաքննությունների արդյունքում բուսական ծագման մթերքներում մնացորդային նյութերի քանակական ցուցանիշների և սահմանված շեմային արժեքներից դրանց շեղումների գծով ստացված արդյունքների հետագա կիրառումը,
	10․ Ընդունվել է։ 
Նախագծի 12-րդ կետում նկարագրված են ծրագրի իրականացումից ակնկալվող արդյունքները։


	11․ հստակեցման կարիք ունի իրականացման ընթացքում ի հայտ եկած խնդիրների ու թերությունների վերացման ուղղությամբ ձեռնարկված համապատասխան միջոցառումները,
	11․ Ընդունվել է։ 
Նախագծի կիրակումից ակնկալվող արդյունքները ներկայացված են Նախագծում։


	12․ սահմանել 16-րդ կետում նշված վիճակագրական բազայի պահպանման ժամկետները՝ հաշվի առնելով, որ Նախագիծը ենթադրում է շարունակական բնույթ։
	12․ Ընդունվել է։ 

